
ASIGNATURA / CICLO
	[bookmark: Texto28]Tecnoloxías 2º ESO




A) Contribución da materia ó logro das competencias básicas.

A área de tecnoloxía contribúe ao desenvolvemento da competencia de interacción no medio físico, principalmente, mediante o coñecemento e a comprensión de obxectos, procesos, sistemas e ambientes tecnolóxicos, e a través do desenvolvemento de destrezas técnicas e habilidades para manipular obxectos con precisión e seguridade. A interacción cun contorno no que o tecnolóxico constitúe un elemento esencial, vese facilitada polo coñecemento e utilización do proceso de resolución técnica de problemas e a súa apliación para identificar e dar resposta a necesidades, avaliando o proceso e os seus resultados. Pola súa parte, a análise de obxectos e sistemas técnicos desde varios puntos de vista, permite coñecer como foron deseñados e construídos os elementos que os forman e a súa función no conxunto, facilitando o seu uso e a súa conservación. 

É importante, por outra parte, o desenvolvemento da capacidade e da disposición para lograr un contorno saudable e unha mellora da calidade de vida, mediante o coñecemento e a análise crítica da repercusión ambiental da actividade tecnolóxica e o fomento de actitudes responsables de consumo racional. A contribución á autonomía e iniciativa persoal céntrase no modo particular que proporciona esta materia para abordar os problemas tecnolóxicos, e será maior na medida en que, a metodoloxía empregada na aula, fomente modos de enfrontarse a eles de maneira autónoma e creativa, incida na valoración reflexiva das diferentes alternativas e prepare para a análise previa das consecuencias das decisións que se toman no proceso. 

As diferentes fases do proceso: a formulación adecuada dos problemas; a presentación de ideas que se analizan desde distintos puntos de vista; a elección da máis adecuada; a planificación e execución do proxecto; a avaliación do seu desenvolvemento e do obxectivo alcanzado; e, por último, a realización de propostas de mellora; todas elas contribúen ao desenvolvemento desta competencia, ofrecendo oportunidades para o desenvolvemento de calidades persoais, como a iniciativa, o espírito de superación, a perseveranza fronte ás dificultades, a autonomía e a autocrítica, contribuíndoao aumento da confianza en si mesmo e á mellora da súa autoestima. 

O tratamento específico das tecnoloxías da información e da comunicación, integrado nesta materia, proporciona unha oportunidade especial para desenvolver a competencia no tratamento da información e da competencia dixital, e a este desenvolvemento están dirixidos especificamente unha parte dos contidos. Contribuirase ao desenvolvemento desta competencia na medida na que as aprendizaxes asociadas incidan na confianza no uso dos ordenadores, nas destrezas básicas asociadas a un uso suficientemente autónomo destas tecnoloxías e, en definitivo contribúan a familiarizarse suficientemente con eles. En todo caso, están asociados ao seu desenvolvemento os contidos que permiten localizar, procesar, elaborar, almacenar e presentar información co uso da tecnoloxía. Por outra parte, debe destacarse, en relación co desenvolvemento desta competencia, a importancia do uso das tecnoloxías da información e da comunicación como ferramenta de simulación de procesos tecnolóxicos e para a adquisición de destrezas con linguaxes específicas, como a icónica ou a gráfica. 

A contribución á adquisición da competencia social e cidadá, no que se refire ás habilidades para as relacións humanas e ao coñecemento da organización e funcionamento das sociedades, virá determinada polo modo no que se aborden os contidos, especialmente os asociados ao proceso de resolución de problemas tecnolóxicos, onde o alumnado ten múltiples ocasións para expresar e discutir adecuadamente ideas e razoamentos, escoitar ás outras persoas, abordar dificultades, xestionar conflitos e tomar decisións practicando o diálogo e a negociación, e adoptando actitudes de respecto e tolerancia cara ás súas compañeiras e aos seus compañeiros. 

Ao coñecemento da organización e funcionamento das sociedades colabora a materia de Tecnoloxía desde a análise do seu desenvolvemento tecnolóxico e da súa influencia nos cambios económicos e de organización social que tiveron lugar ao longo da historia da humanidade. A actividade tecnolóxica, por outra parte, caracterízase polo traballo colectivo, que permite o desenvolvemento de habilidades relevantes de interacción social. 

O uso instrumental de ferramentas matemáticas, na súa xusta dimensión e de maneira fortemente contextualizada, contribúe a configurar adecuadamente a competencia matemática, na medida na que proporciona situacións de aplicabilidade a diversos campos, facilita a visibilidade desas aplicacións e das relacións entre os contidos matemáticos e pode, segundo como se formule, colaborar á mellora da confianza no uso desas ferramentas matemáticas. Algunhas delas están especialmente presentes nesta materia, como a medición e o cálculo de magnitudes básicas, o uso de escalas, a lectura e interpretación de gráficos, a resolución de problemas baseados na aplicación de expresións matemáticas, referidas a principios e fenómenos físicos, que resolven problemas prácticos ou necesidades sociais. 

A contribución á competencia en comunicación lingüística realízase a través da adquisición de vocabulario específico, que ten que utilizarse nos procesos de busca, análise, selección, resumo e comunicación de información. A lectura, interpretación e redacción de informes e documentos técnicos contribúe ao coñecemento e á capacidade de utilización de diferentes tipos de textos e das súas estruturas formais. 

O uso da lingua galega nun contexto tecnolóxico (léxico específico) estende o seu ámbito de aplicación facilitando a normalización da lingua no ámbito profesional. Contribúe así, a crear un espazo tecnolóxico lingüístico propio cuxa existencia, senón imprescindible é, cando menos, necesaria para o desenvolvemento tecnolóxico da comunidade autónoma. 

Á adquisición da competencia de aprender a aprender contribúese polo desenvolvemento de estratexias de resolución de problemas, reflexión sobre as relacións de causa-efecto, a contrastación nos procesos de experimentación e construción. O estudo metódico de obxectos, sistemas ou contornos axuda a desenvolver habilidades e estratexias cognitivas e promove actitudes e valores necesarios para a aprendizaxe. 

A competencia cultural e artística adquírese desenvolvendo a iniciativa, a imaxinación e a creatividade 

na resolución das necesidades sociais e permite unha mellor apreciación das manifestacións culturais que sempre incorporan elementos técnicos.

B) Obxectivos xerais establecidos para cada curso / ciclo.
	
Analizar os obxectos e sistemas técnicos para identificar os seus elementos e as funcións que realizan, explicar o seu funcionamento, utilizalos e controlalos de diversas formas, e recoñecer as condicións fundamentais que interveñen no seu deseño e construción.


Abordar con autonomía e creatividade, individualmente e en grupo, problemas tecnolóxicos traballando de forma ordenada e metódica para estudar o problema, recompilar e seleccionar información procedente de distintas fontes, elaborar a documentación pertinente, concibir, deseñar, planificar e construír obxectos ou sistemas que resolvan o problema e avaliar a súa idoneidade desde distintos puntos de vista..


Actuar de xeito dialogante, flexible, responsable e voluntario no traballo en equipo, na procura de solucións, na toma de decisións e na execución das tarefas encomendadas con actitude de respecto, cooperación, tolerancia e solidariedade.


Empregar as destrezas e os coñecementos necesarios para a análise, intervención, deseño, elaboración e manipulación de forma segura e precisa de materiais, obxectos e sistemas.


Expresar e comunicar ideas e solucións técnicas, así como explorar a súa viabilidade e alcance utilizando os medios tecnolóxicos, os recursos gráficos, a simboloxía e o vocabulario axeitados.


Adoptar actitudes favorables á resolución de problemas técnicos, desenvolvendo interese e curiosidade cara á actividade tecnolóxica, analizando e valorando criticamente a investigación e o desenvolvemento tecnolóxico e a súa influencia na sociedade, no ambiente, na saúde e na calidade de vida das persoas.


Manexar con soltura aplicacións informáticas para buscar, almacenar, organizar, manipular, recuperar, presentar, compartir e publicar información, e empregar de forma habitual as redes de comunicación na propia formación, na busca de emprego e para acceder a servizos electrónicos administrativos ou comerciais.


Interesarse polos avances tecnolóxicos valorando criticamente a súa contribución á mellora do benestar social e individual, e incorporándoos ao seu facer cotiá.


Interesarse polos avances tecnolóxicos valorando criticamente a súa contribución á mellora do benestar social e individual, e incorporándoos ao seu facer cotiá.


C) Contidos (unidades didácticas) temporalizados por avaliacións.

[bookmark: Texto24]Durante todas as avaliacíóns: Proceso de resolución de problemas tecnolóxicos. Materiais de uso técnico. Técnicas de expresión e comunicación.

1º TRIMESTRE:
UD 1: Materiais de uso técnico:
- Materiais férricos
- Metais non férricos
- A madeira
- Técnicas de traballo
- Propiedades dos materiais
- Ferramentas empregadas.

UD2: Técnicas de expresión e comunicación gráfica:
- Sistemas sinxelos de representación
- Escalas
- Acoutación

UD3: O meu primeiro proxecto.
- Deseño sinxelo dun obxecto
- Construcción dun obxecto
- Presentación de documentación técnica.

2º TRIMESTRE:
UD4: Estruturas e mecanismos:
- Máquinas sinxelas: poleas, pancas,…
- Funcionamento das máquinas sinxelas
- Tipos de esforzos
- Tipos de estruturas

UD5: O ordenador.
- O microprocesador
- Periféricos
- Memoria.
- Hardware e software.

UD6: A miña primeira máquina sinxela.
- Deseño dunha máquina sinxela
- Contrucción dun obxecto coa máquina sinxela
- Documentación técnica.

3º TRIMESTRE:
UD 7: Enerxía e transformación.
- Fontes de enerxía
- As enerxías renovabeis
- Centrais eléctricas.

UD 8: Introdución á electricidade
- Magnitudes eléctricas básicas
- Ley de Ohm
- Circuitos eléctricos
- O motor

UD9: Traballo coa electricidade
- Deseño e construción dun obxeto cun sinxelo ciruito eléctrico


D) Criterios de avaliación relacionados coas competencias básicas.

[bookmark: Texto16]1. Resolver problemas tecnolóxicos identificando os condicionantes, empregando os coñecementos precisos, propoñendo solución variadas e desenvolvendo a máis axeitada nun contexto de traballo colectivo, e empregando adecuadamente os recursos de expresión e comunicación.
2. Realizar as operacións técnicas previstas nun plan de traballo empregando os recursos  materiais e organizativos con criterios de economía, seguridade e respeto ó medio ambiente e valorando as condicións do entorno de traballo.
3. Identificar e conectar compoñentes físicos dun ordenador e outros dispositivos electrónicos. Manexar o entorno gráfico dos sistemas operativos como interfaz de comunicación coa máquina. 
4. Describir propiedades básicas de materiais técnicos e as súas variedades comerciais: madera, metais, materiais plásticos, cerámicos e pétreos. Identificalos en aplicacións comúns e empregar técnicas básicas de conformación, unión e rematado.
5. Representar mediante vistas e perspectivas obxectos e sistemas técnicos sinxelos, aplicando criterios de normalización.
6. Elaborar, almacenar e recuperar documentos en soporte electrónico que incorporen información textual e gráfica.
7. Analizar e describir nas estructuras do entorno os elementos resistentes e os esforzos a que están sometidos.

E) Metodoloxía didáctica

A metodoloxía a aplicar nesta asignatura será primordialmente práctica e vehiculada na realización de proxectos, derivando os contidos conceptuais desta e sendo avaliados en función do avance dos proxectos. En todos os cursos e avaliacións empregaránse libros de texto, videos, recursos web, explicacións a marxe por parte do profesor e calquera outro recurso que se estime convinte. Procuraráse unha participación activa do alumnado na asignatura, polo que esta pode ser un factor que determine a orientación do curso e implique posibles cambios programáticos.

Procurarase que o alumnado experimente de xeito directo os contidos teóricos, e que os aplique na realización de proxectos, traballos e prácticas, tanto informáticas como físicas.

F) Materiais e recursos didácticos. 

[bookmark: Texto10]Cóntase con un aula-taller de tecnoloxía, bastante equipada respecto a ferramentas, máquinas, material funxibel, etc..., pero un pouco escasa en espazo. O material funxibel vaise adquirindo en función das necesidades ao longo do curso co orzamento destinado para o departamento.

Tamén contamos cun aula de informática con 15 equipos informáticos conectados en rede a internet que o alumnado utilizará frecuentemente. A escasez de equipos e tempo na aula de informática é un lastre importante que tentaremos afecte o mínimo posible ao desenvolvemento desta programación.


O alumnado non terá un libro de texto regular. Na propia Aula de Tecnoloxía dispoñemos dos libros de diferentes editoriais que poidan ser utiles para o desenvolvemento de temas e que o profesorado poderá utilizar para producir apuntes ou textos engadidos ás explicacións realizadas.

Tamén serán empregados vídeos, fotocopias, recursos web e calquera outro que se estime convinte.

Para impartir a parte informática do temario os alumnos farán uso da Aula de informática do centro, para o que temos reservados periodos léctivos durante o longo do curso, de maneira que todos os alumnos poidan ter a súa disposición o equipamento necesario para adquirir os coñecementos.´

G) Procedementos e instrumentos de avaliación. 

[bookmark: Texto21]Os instrumentos de avaliación serán:

- Observación directa en aula do traballo do alumnado, que será rexistrado no caderno do profesor.


- Calificación de proxectos, tanto físicos como informáticos,segundo os criterios definidos para cada un deles.

- Recollida de traballos, memorias e/ou cadernos de clase.

- Realización de probas escritas e/ou orais.

H) Criterios de cualificación.

[bookmark: Texto22]Para calcular a media de cada avaliación:
15% Actitude
15% Traballos na clase
30% Proxecto Tecnolóxico
40% Proba escrita
Positivos: + 0,1 sobre a nota final. 
Negativos: - 0,1 sobre a nota final

Para calcular a nota final de xuño farase a media das tres avaliacións.

I) Mínimos esixibles para obter unha avaliación positiva. 

[bookmark: Texto26]Os contidos actitudinais, como o respecto polo entorno de traballo, os compañeiros e as opinións dos demáis, a disposición positiva cara ao traballo na clase e á convivencia, é un mínimo esixible para o aprobado da asignatura en calquera dos cursos, ao longo de todas as avaliacións.

En todos os proxectos, o tratamento axeitado dos materiais e ferramentas, o traballo en equipo, a comprensión do funcionamento básico do proxecto, a expresión apropriada de conceptos incluidos no proxecto, son contidos mínimos esixibles para obter o aprobado.

1º TRIMESTRE:
UD 1: Materiais de uso técnico:
- Participar nos traballos propostos na clase
- Recoñecer os tipos de materiais de uso técnico
- Diferenciar a súas propiedades

UD2: Técnicas de expresión e comunicación gráfica:
- Realizar deseños sinxelos
- Coñecer as normas de representación

UD3: O meu primeiro proxecto.
- Respectar o traballo en equipo
- Respectar as normas de traballo na aula-taller
- Realizar un obxecto coa calidade mínima necesaria.

2º TRIMESTRE:
UD4: Estruturas e mecanismos:
- Identificar os tipos de máquinas e o seu funcionamento
- Recoñecer os tipos de esforzos nas estruturas

UD5: O ordenador.
- Identificar as partes e funcionamento dun ordenador.

UD6: A miña primeira máquina sinxela.
- Realizar deseños sinxelos
- Coñecer as normas de representación

3º TRIMESTRE:
UD 7: Enerxía e transformación.
- Clasificar as fontes de enerxías
- Identificar a importancia das enerxías renovabeis
- Clasificar as centrais eléctricas

UD 8: Introdución á electricidade
- Realizar cálculos sinxelos
- Identificar as partes dun circuito

UD9: Traballo coa electriciade
- Calidade técnica necesaria
- Traballo en equipo
- Respecto polas normas

J) Medidas de atención á diversidade.

[bookmark: Texto27]O área de Tecnoloxía e informática empresta especial atención á diversidade como un dos piares fundamentais do sistema educativo.á hora de tratar os contidos, teñense moi en conta aquilos que respondan mellor ás diferentes capacidades, necesidades, intereses e motivacións do alumnado, xa que se asume a súa heteroxeneidade e os diversos contextos aos que vai chegar a información que se lles ofrece.

A atención á diversidade supón recoñecer as diferentes motivacións, capacidades, estilos de aprendizaxe e intereses dos alumnos.O profesor debe axustar a axuda pedagóxica ás diferentes necesidades e facilitar recursos ou estratexias variadas.

Esta atención pódese proporcionar desde varios ámbitos:

A través dunha metodoloxía que:

o Comprobe os coñecementos previos dos alumnos e alumnas ao comezo de cada tema.
Cando se detecte algunha lagoa nos coñecementos de determinados alumnos, deben
proferirse actividades destinadas a emendala .

o Procure que os contidos novos se conecten cos coñecementos previos da clase e que
sexan adecuados ao seu nivel cognitivo.

o Propicie que o ritmo do aprendizaxe sexa marcado polo propio alumno.

 Seleccionando materiais e recursos variados en número, extensión, tipo, código que utilizan,
grao de dificultade, etc.

 Elaborando programacións de aula permeables aos trocos que o profesor introduce
habitualmente no seu práctico, co obxecto de atender a todos os alumnos. 

K) Programa de reforzo para a recuperación das materias pendentes de cursos anteriores. 

Non hai alumnado con tecnoloxías pendente doutros cursos, polo que non se fará programa de reforzo neste área.

L) Actividades complementarias e extraescolares.

Durante o curso 201009-201110 o departamento estudia realizar as seguintes actividades:

o Estudiaránse as visitas a distintos lugares de interese tecnolóxico, aínda sen concretar.

o Realizar cantos traballos ou proxectos sexan necesarios tendo en conta o discorrer do curso e as
actividades que se podan proferir polo centro, así como concursos, e actividades propostas por
calquera outro organismo ou ente, que a súa realización proporcione coñecementos ou aclaracións
a temas desenvolvidos no traballo diario de clase.

M) Accións previstas de acordo co proxecto lector.

Ao longo do curso, traballarase con artigos e/ou fragmentos de libros como un material curricular máis.

N) Accións previstas de acordo coplan de integración das TICs. 

O emprego das TICs é unha parte fundamental da asignatura, e a súa integración vese reflectida nesta programación.

O) Criterios para avaliar a propia programación.

O grao de cumplimento da propia programación é, en si mesmo, o principal criterio para poder avaliar a idoneidade desta programación. Tendo en conta a variabilidade do alumnado, así como as incidencias propias de cada curso, é imposible pretender un cumplimento do 100% da programación e un axuste total ao programado. Para avaliar o seguimento da programación contaremos como instrumento fundamental coas actas de departamento, nas que se rexistrarán os eventuais cambios, supresións e engadidos. Aqueles que sexan de importancia serán tidos en conta para a elaboración da programación do curso que ven. Por enriba dun 80% de cumplimento da programación, consideraremos esta como satisfactoria neste aspecto.
Os resultados académicos do alumnado tamén serán tidos en conta como criterio de avaliación da programación, xa que sería incoherente esquecer aos seus protagonistas. Un porcentaxe de suspensos superior ao 20% do alumnado será considerado como grave, e implicará unha revisión da programación a todos os niveis para poder darlle solución a este problema. En caso de que esta porcentaxe de suspensos se dese somentes nunha unidade ou avaliación, tamén serán revisadas.

